Монгол Улсын Их Хурлын 2009 оны хаврын ээлжит чуулганы Аюулгүй байдал, гадаад бодлогын байнгын хорооны 5 дугаар сарын 13-ны өдөр /Лхагва гараг/-ийн хуралдаан 16 цаг 15 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэй байв. Үүнд:


Чөлөөтэй: Сү.Батболд, Р.Гончигдорж, Х.Жекей, Э.Мөнх-Очир, Х.Наранхүү, С.Оюун, Ч.Хүрэлбаатар, Ц.Элбэгдорж, М.Энхболд

Нэг.Арабын эдийн засгийн хөгжлийн Кувейтын сангийн санхүүжилтээр Уньт-Мөрөнгийн чиглэлд Уньт-Тариалангийн хооронд авто зам барих төслийн зээлийн хэлэлцээрийн төсөл /зөвшилцөх/
Хэлэлцэж буй асуудалтай холбогдуулан Сангийн сайд С.Баярцогт, тус яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, орлогч дарга Т.Доржханд, мэргэжилтэн И.Батхүү, Зам, тээвэр, барилга, хот байгуулалтын яамны Зам, тээврийн бодлогын газрын орлогч дарга Х.Гантөмөр, УИХ-ын Аюулгүй байдал, гадаад бодлогын байнгын хорооны референт Ч.Чулуунбаатар, П.Туяа нар байлцав.

Уг асуудлын талаархи танилцуулгыг Сангийн сайд С.Баярцогт хийв.

Танилцуулгатай холбогдуулан УИХ-ын гишүүн Я.Батсуурь, З.Энхболд нарын асуусан асуултад Сангийн сайд С.Баярцогт,  Зам, тээвэр, барилга, хот байгуулалтын яамны Зам, тээврийн бодлогын газрын орлогч дарга Х.Гантөмөр нар хариулж, тайлбар хийв.

Байнгын хорооны дарга З.Энхболд уг төслийг зөвшилцөх талаар Эдийн засгийн болон Төсвийн байнгын хорооны хамтарсан хуралдаанаас гаргаж ирүүлсэн албан бичгийг уншиж танилцуулав.

З.Энхболд:-Арабын эдийн засгийн хөгжлийн Кувейтын сангийн санхүүжилтээр Уньт-Мөрөнгийн чиглэлд Уньт-Тариалангийн хооронд авто зам барих төслийн зээлийн хэлэлцээрийн төслийг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

0

Бүгд


10

Гишүүдийн олонхийн саналаар дэмжигдлээ.

Уг асуудлыг 16 цаг 35 минутад хэлэлцэж дуусав.

Хоёр.Монгол Улсын Засгийн газар, Олон улсын хөгжлийн ассоциаци хооронд байгуулах хөгжлийн бодлогын санхүүжилтийн хэлэлцээр, Монгол Улсын Засгийн газар, Азийн хөгжлийн банк хооронд байгуулах нийгмийн салбарыг дэмжих хөтөлбөрийн санхүүжилтийн хэлэлцээр, Монгол Улсын Засгийн газар Япон Улсын олон улсын хамтын ажиллагааны байгууллага хооронд байгуулах нийгмийн салбарыг дэмжих хөтөлбөрийн зээлийн хэлэлцээр /зөвшилцөх/

Хэлэлцэж буй асуудалтай холбогдуулан Сангийн сайд С.Баярцогт, тус яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, орлогч дарга Т.Доржханд, ахлах мэргэжилтэн Ц.Золзаяа, М.Баярмаа, мэргэжилтэн Б.Төгөлдөр, Төсвийн бодлогын газрын зарлагын хэлтсийн дарга Б.Нямаа, Эрүүл мэндийн яамны Эм, эмнэлгийн хяналтын хэлтсийн дарга М.Мөнхдэлгэр, Нийгмийн хамгаалал, хөдөлмөрийн яамны Стратегийн төлөвлөлтийн газрын дарга Н.Аюуш, БСШУЯ-ны Ерөнхий боловсролын газрын дарга Р.Эрдэнэчимэг, ЭБЭХЯ-ны санхүү, хөрөнгө оруулалтын газрын дарга А.Бямбадорж, ЗТБХБЯ-ны хот байгуулалт, газрын харилцааны бодлогын газрын дарга С.Очирбат,  УИХ-ын Аюулгүй байдал, гадаад бодлогын байнгын хорооны референт Ч.Чулуунбаатар, П.Туяа нар байлцав.

Уг асуудлын талаархи танилцуулгыг Сангийн сайд С.Баярцогт хийв.

Танилцуулгатай холбогдуулан УИХ-ын гишүүн Ц.Шинэбаяр, Я.Батсуурь, З.Энхболд нарын асуусан асуултад Сангийн сайд С.Баярцогт хариулж, тайлбар хийв.

Байнгын хорооны дарга З.Энхболд уг төслийг зөвшилцөх талаар Эдийн засгийн болон Төсвийн байнгын хорооны хамтарсан хуралдаанаас гаргаж ирүүлсэн албан бичгийг уншиж танилцуулав.

З.Энхболд:-Монгол Улсын Засгийн газар Олон улсын хөгжлийн ассоциаци хооронд байгуулах хөгжлийн бодлогын санхүүжилтийн хэлэлцээрийн төслийг дэмжиж байгаа гишүүд гараа өргөнө үү. 

Зөвшөөрсөн 

0

Бүгд


10

Гишүүдийн олонхийн саналаар дэмжигдлээ.

Монгол Улсын Засгийн газар Азийн хөгжлийн банк хооронд байгуулах нийгмийн салбарыг дэмжих хөтөлбөрийн санхүүжилтийн хэлэлцээрийн төслийг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан

0

Бүгд


10

Гишүүдийн олонхийн саналаар дэмжигдлээ.

Монгол Улсын Засгийн газар Япон Улсын олон улсын хамтын ажиллагааны байгууллага хооронд байгуулах нийгмийн салбарыг дэмжих хөтөлбөрийн зээлийн хэлэлцээрийн төслийг дэмжиж байгаа гишүүд гараа өргөнө үү.

Зөвшөөрсөн 

Гишүүдийн олонхийн саналаар дэмжигдлээ.

Уг хэлэлцээрийн төслүүдийг хэлэлцсэн Байнгын хорооны хуралдааны тэмдэглэл, санал, дүгнэлтийг Засгийн газарт хүргүүлэхээр тогтов. 

Хуралдаан 16 цаг 50 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД

БОДЛОГЫН БАЙНГЫН 

ХОРООНЫ ДАРГА






З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 200
9 ОНЫ ХАВРЫН ЭЭЛЖИТ ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН 

БАЙНГЫН ХОРООНЫ 5 ДУГААР САРЫН 13-НЫ 

 ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 16 цаг 15 минутад эхлэв.

З.Энхболд:-2009 оны 5 сарын 13-ны өдрийн хуралдааныг эхлэе. Ирцийн байдал танилцуулъя. Ирсэн байгаа гишүүд Амаржаргал, Батсуурь, Болд, Наранхүү, Сайхансамбуу, Хаянхярваа, Шинэбаяр, Чулуунбат, Н.Энхболд, чөлөөтэй байгаа гишүүд Батболд сайд айлчлалтай байгаа юм байна, Жекей гадаад, Ганбямба, Гончигдорж нар орон нутагт, Хүрэлбаатар орон нутагт ажилтай, Оюун чөлөөтэй, Элбэгдорж чөлөөтэй, М.Энхболд орон нутагт. Ингээд 10 хүн ирсэн буюу ирж яваа учраас хуралдаанаа эхлэе.

Өнөөдрийн байнгын хорооны хуралдаанаар хоёр асуудал хэлэлцэнэ. 1.Монгол Улс, Арабын эдийн засгийн хөгжлийн Кувейтын сан хооронд байгуулах Уньт-Мөрөнгийн чиглэлд авто зам барих төслийн зээлийн гэрээний төсөл зөвшилцөхөөр

2.Монгол Улсын Засгийн газар, Олон улсын хөгжлийн ассоциаци хоорнод байгуулах хөгжлийн бодлогын санхүүжилтийн хэлэлцээр, мөн Монгол Улсын Засгийн газар, Азийн хөгжлийн банк хооронд байгуулах нийгмийн салбарыг дэмжих хөтөлбөрийн санхүүчийн хэлэлцээр, Монгол Улсын Засгийн газар, Япон Улсын олон улсын хамтын ажиллагааны байгууллага хооронд байгуулах нийгмийн салбарыг дэмжих хөтөлбрийн зээлийн хэлэлцээрийн төслүүд зөвшилцөхөөр тус тус байна.

Хуралдаанаар хэлэлцэх асуудалтай холбогдуулан өөр саналтай гишүүд байна уу? хэлэлцэх асуудлаа батлах уу? за баталъя гэсэн гишүүд гараа өргөе. 

Ганбямба гишүүн орон нутагт гэсэн ирчихсэн юм байна. Ганбямба гишүүнийг ирцэнд бүртгэж авлаа.

Эхний асуудлаар ажлын хэсэг Сангийн сайд Баярцогт, Сангийн яамны Зээл тусламжийн бодлого, хамтын ажиллагааны газрын дарга Хүрэнбаатар, мөн газрын орлогч дарга Доржханд, ЗТБХБЯ-ны зам тээврийн бодлогын газрын орлогч дарга Гантөмөр, Сангийн яамны ЗТБХАГ-ын мэргэжилтэн Батхүү гэсэн ийм хүмүүс байна уу? за.

Эхний асуудал Арабын эдийн засгийн хөгжлийн Кувейтын сангийн санхүүжилтээр Уньт-Мөрөнгийн чиглэл, Уньт-Тариалангийн хооронд авто зам барих төслийн зээлийн хэлэлцээрийн танилцуулгыг Сангийн сайд Баярцогт хийнэ.

С.Баярцогт:-УИХ-ын Аюулгүй байдал, гадаад бодлогын байнгын хорооны дарга, гишүүүд ээ, та бүхний өдрийн амгаланг айлтгая. 

Монгол Улсын Засгийн газар 1996 оноос эхлэн арабын эдийн засгийн хөгжлийн Кувейтын сантай авто замын салбарт хамтран ажиллаж, хэд хэдэн төслийг амжилттай хэрэгжүүлээд байна. Тухайлбал:

1.Дархан-Эрдэнэтийн 180.8 км-ийн асфальт, бетонон хучилттай авто зам барих төслийн зээлийн гэрээг 1996 онд байгуулж, зам барилгын ажлыг 2002 оны 7-р сард дуусгасан. Зээлийн хэмжээ 18.2 сая ам.доллар, жилийн хүү нь 2.5 хувь бөгөөд 15 жилийн хугацаатай зээл, 2007 оноос хүүгийн төлбөр эхэлсэн байгаа.

2.Эрдэнэт-Булган-Уньтын чиглэлийн 141.6 км, Эрдэнэт хотод хотод 3.7 км хатуу хучилттай авто зам барих төслийн зээлийн гэрээг 2003 онд байгуулан, барилгын ажлыг 2004 оны 3-р сард эхлүүлсэн, зээлийн хэмжээ 19.5 сая ам.доллар, жилийн хүү 2.5 хувь, зээлийн эргэн төлөгдөх хугацаа 17 жил. Одоогийн байдлаар зам барилгын ажил эрчимтэй явагдаж байгаа бөгөөд Эрдэнэт хотын доторх 3.7 км авто зам барьж, 2005 онд ашиглалтанд оруулсан. Эрдэнэт-Булганы чиглэлийн 53.8 км замыг барьж 2006 онд ашиглалтанд оруулсан. Булган-Уньтын чиглэлийн 88.7 км авто замын барилгын ажил үргэлжилж байгаа бөгөөд энэ оны 10-р сард барьж дуусган ашиглалтанд оруулах төлөвлөгөөтэй байгаа.

3.Дархан-Эрдэнэтийн зээлийн үлдэгдэл хөрөнгө 4.8 сая ам.долларт багтаан дээр дурьдсан Дархан-Эрдэнэт болон Эрдэнэт-Булган-Уньт чиглэлд шинээр ашиглалтанд оруулах замын байнгын засвар ашиглалтанд зориулан бага оврын засвар ашиглалтын тоног төхөөрөмжийг нийлүүлэх ажил хийгдэж байна.

Эрдэнэт-Булган-Уньт чиглэлийн авто замыг цаашид үргэлжлүүлэн Уньт-Мөрөнгийн чиглэлд, Уньт-Тариалангийн хооронд 88 км хатуу хучилттай авто зам барих төслийг хэрэгжүүлэх саналыг бид Кувейтын талд тавиад байна. Кувейтын сангаас авахаар төлөвлөж буй зээлийн 6 сая кувейт динар, 20.5 сая ам.доллартай тэнцүү, жилийн хүү нь 2 хувь, 22 жилийн хугацаатай, үндсэн төлбөрөөс 4 жилийн  хугацаагаар чөлөөлөгдөнө. Энэхүү Уньт-Тариалангийн хооронд баригдах авто зам нь уул ус хосолсон байгалийн үзэсгэлэнт газар болох Хөвсгөл аймгийн нутагт баригдах ба цаашдаа гадаад, дотоодын аялал жуулчлалыг хөгжүүлэх, ачаа, зорчигч тээврийг нэмэгдүүлэх, улмаар бүс нутгийн нийгэм, эдийн засгийг хөгжүүлэхэд ихээхэн ач холбогдолтой юм.

Иймд Уньт-Мөрөнгийн чиглэлийн авто зам барих төслийг хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа.

З.Энхболд:-Амаржаргал гишүүн
Р.Амаржаргал:-Дөнгөж саяхан энэ асуудлыг мэргэжлийн хоёр байнгын хороо нь хэлэлцээд дэмжчихсэн л дээ. Тийм учраас Байнгын хороодынхоо дүгнэлтийг сонсоод тэгээд шууд саналаа хураачихвал яасан юм бэ гэсэн санал байна.

З.Энхболд:-Яг энэ Кувейтын сангийн зээлийн дүгнэлт нь хоёр байнгын хорооных нь ирээгүй юм байна. Түрүүн ирчихсэн байсан нь нөгөө хэлэлцэх асуудлынх юм байна, Дэлхийн банкны зээлийн. 

Зээлийн гэрээний төсөлтэй холбогдуулан асуулт асуух гишүүд гараа өргөе. За асуулт байхгүй учраас санал руугаа оръё. Саналтай гишүүд гараа өргөе. Батсуурь гишүүн.

Я.Батсуурь:-Орон нутгийн чанартай, аймаг, сумдад ийм жижигхэн замд ийм их хөрөнгө мөнгө зарцуулахаа болих хэрэгтэй. Хамгийн чухал ач холбогдолтой Чойр, Сайншанд, Замын-Үүдийн замууд өнөөдөр ажил нь зогсчихоод байна шүү дээ. Би саяхан Замын-Үүд ороод ирлээ. Нэг ч ажил эхлээгүй байна. Сезон нь эхэлчихээд байдаг. Энэ зам бол хамгийн онц ач холбогдолтой, олон улсын ач холбогдолтой зам шүү дээ.

Энэ чинь зөвхөн Улаанбаатарыг Эрээнтэй холбоотой, Замын-Үүдтэй холбож байгаа юм биш, Монголыг Хятадтай, Азийг Европтой холбосон хамгийн гол магистраль зам нь баригдахгүй, хөрөнгө мөнгөгүй болчихоод байхад. Энэ зам баригдаагүйгээс болоод өнөөдөр монголын ард түмэн, эдийн засаг тэр чигээрээ хохирч байгаа шүү дээ. Сүүлийн 2 жил эдийн засаг өсөөд бараа товарын эргэлт нэмэгдэхэд төмөр зам ачааллаа даахаа байгаад бүх бараа товарын үнэ нэмэгдсэн, инфляцид энэ зам байхгүй явдал маш хүчтэй нөлөөлсөн, өнгөрсөн 2 жилийн хугацаанд. Ард түмэн эдийн засаг тэр чигээрээ хохирсон. 

Ганцхан жишээ дурьдахад орон сууцны үнэ учиргүй нэмэгдэхэд энэ зам бас нөлөөлсөн. Эрээнд Хятадад цементний үнэ огт нэмэгдээгүй байхад манайд хэд дахин нэмэгдсэн. Яасан гэсэн чинь төмөр зам ачааллаа даахгүй, барилгын материал тэр чигээрээ Эрээн, Замын-Үүдэд түгжигдээд Монголд орон сууцны үнэнд ингэж нөлөөлж байна. Тэгэхээр зэрэг хамгийн ач холбогдолтой гол замдаа болохоор мөнгө хуваарилахгүй, байгаа мөнгөө аймаг, сумын хооронд явж байгаа жижиг замууддаа зарцуулаад байдаг. Дарга нь хаанаас байна, зам нь тийшээ даялдаг гэж сонин дээр гарсан байсан. Тэр үнэн шүү дээ. Одоо Баяр сайд гарч ирсэн учраас энэ зам аягүй бол ингээд баригдаж байгаа. Хоёр сумын хооронд энэ зам. Урд нь барьж байсан замаа хойш урагшаа, зүүнтэйгүүр, баруунтайгуур дээшээ, доошоо, хойгуур, урдуур даялуулаад булаацалдаад байдаг шүү дээ, дарга нар гарч ирээд. Тэгэхээр энэ жалгын үзлээсээ салж улс орныхоо эрх ашгийг урдаа тавьж, ард түмнийхээ эрх ашгийг урдаа тавьж энэ асуудалд хандах хэрэгтэй.

Би бол энэ асуудлаар цөнөх болж байна, эсэргүүцэж байна, дэмжихгүй. Тэр гол замдаа хөрөнгө оруулах хэрэгтэй. Хэрэв энэ Сайншанд, Замын-Үүд, Чойрын зам ашиглалтанд орох юм бол энүүгээр дамжин өнгөрөх Оросоос Хятад руу Сибирээс асар их хэмжээний бараа эргэлт энүүгээр дамжаад үүнийг дагаад дамжин өнгөрөх зорчигч ачаа тээврийн хэмжээ нэмэгдээд улс орны эдийн засагт томоохон өсөлттэй, том ач холбогдолтой. Үүнийг дагаад өчнөөн ажлын байр сервис, үйлчилгээ, буудлууд юу байдаг юм өчнөөн юм бий болно. Өнөөдөр энэ зам байхгүйгээс болоод асар их хэмжээний хоёр орныг холбосон ачаагаараа манайхыг тойроод Манжуураар Дундад Азиар тойрч яваад байгаа шүү дээ. Энэнд энэ мөнгийг зарцуулаачээ, энийг болиоч.

З.Энхболд:-Зам, тээврийн яамныхан байна, Сангийн яамныхан байна. Чойр-Замын-Үүдийн замын мөнгөний асуудал өнгөрсөн Их Хурлуудаар шийдэгдсэн шүү дээ. Яагаад одоо хүртэл баригдахгүй байгаа талаар Засгийн газрыг төлөөлсөн улсууд хариулт өгөөч.

Х.Гантөмөр:-Чойр-Замын-Үүдийн 438 км зам байгаа, гол зам, улс хоорондын, олон улсын чанартай зам байгаа. Энэ дээр Солонгос Улсын Exim банк, Азийн хөгжлийн банкны хамтарсан санхүүжилтээр энэ замын ажил 2007 онд ажил нь эхэлсэн. 4 багц болгож ажил явж байгаа. Эхний 176 км зам дээр Солонгосын Exim банкны хөрөнгө оруулалтаар, Засгийн газрын хамтарсан хөрөнгө оруулалтаар баригдаж байгаа. Солонгосын гүйцэтгэгч компани ханшны зөрүү олгож өгөөчээ гэдэг асуудлыг тавьчихаад тэгээд ажлаа түр зогсоочихоод байгаа юм. Яагаад гэхээр энэ зээл маань ам.доллартай тэнцүү вонын зээл байгаа. Энэ вон нь тэндээ уначихсан, гүйцэтгэгч байгууллага воноор гүйцэтгэлээ авдаг юм билээ. Тий учраас энэ асуудлыг шийдэж өгөөчээ гэдэг асуудлыг тавьчихаад ингээд байж байгаа. Бусад хэсгийн ажлууд явж байгаа.

З.Энхболд:-Би нэг юм ойлгосонгүй. Зээл бол доллараар юм байгаа биз дээ. Вонын зээл авсан юмуу? Долларын зээл авсан юмуу, Сангийн яам?

Т.Доржханд:-Солонгосын өөрийнх нь улсын хуулиар бол зөвхөн Солонгосоос гадагшаа зээл өгч байгаа тохиолдолд өөрийн үндсэн валютаар зээл өгнө гэсэн ийм хуультай юм билээ. Тэр хуулиараа бид нар Солонгосын Exim банкнаас авч байгаа аливаа зээл нь бүгдээрээ воноор авч байгаа. Вонтой харьцах тухайн ханшийг нь зээлийн хэлэлцээр хийж байх үедээ тогтоогоод тэр ханшийг хатуу барина гэсэн ийм тогтолцоотойгоор явдаг л даа. Тухайн үед бид ханш 1 ам.доллар 1020 вон гэж тийм ханшаар явж байгаа. Гэтэл яг өнөөдрийн байдлаар 1550 болчихоод байгаа. Солонгосын Exim банк нь болохоор 1020-роо бодоод цаашаагаа Солонгосын гүйцэтгэгч компанидаа воноор санхүүжилтийг нь өгдөг. Яг энэ зөрүүгий нь хэн гаргах юм бэ гэдэг энэ асуудал дээр бид нар гацчихаад бид нар хэлэлцээрээ хийгээд явж байгаа.

З.Энхболд:-Хэн гаргах нь гэрээн дээр л байх ёстой шүү дээ. Зээлийн ханшийн эрсдлийг хэн хүлээх нь. Гэрээн дээрээ юу гэж байгаа юм бэ?

Т.Доржханд:-Зээлийн гэрээн дээр болохоор Монголын талын Засгийн газар, Солонгосын Exim банк аль аль нь энэ ханшийн эрсдлийг үүрэхгүй гэсэн тийм ойлголт байгаа. Яг ханшийн эрсдлийг гүйцэтгэгч компани нь үүрэхээр байгаа юм л даа. Гэтэл яг бодит байдал дээр ханшийн эрсдэл нь яг өмнө нь явж байсан тэр эдийн засгийн тооцооллоосоо харьцангуй 2 дахин, 50 хувиар өөрчлөгдсөн. Өөрөөр хэлбэл,  ханшны савалгаа нь ерөнхийдөө 50  хувиар савлачихсан болохоор асуудал үүсчихээд байгаа юм л даа.

З.Энхболд:-Ямар ч асуудал алга байна шүү дээ. Тэр компани хийвэл хийнэ, хийхгүй бол болих хэрэгтэй шүү дээ. Яах гэж гэрээ байгуулсан юм. Гэрээ бол гэрээ шүү дээ. Ханшны эрсдлийг Солонгос, Монголын Засгийн газар хариуцахгүй л гэсэн бол хариуцахгүй шүү дээ. Одоо та нар хариуцах гээд хүлээгээд суугаад байгаа юм биш биз дээ.

Т.Доржханд:-Энэ асуудал дээр Сангийн яам уулаасаа Олон улсын гэрээний дагуу бид нар хариуцлага хүлээхгүй гэдэг дээр хатуу байгаа. Харин Солонгосын Exim банкны хувьд дотоодынхоо компанийг дэмжих зорилгоор тусламжийн эх үүсвэрээр энэ асуудлыг шийдээчээ гэсэн энэ хүсэлтийг бид нар албан ёсоор Exim банкинд тавьчихсан. Exim банкныхан энийг судалж байгаа. 

З.Энхболд:-За за. Батсуурь гишүүн ойлгосон уу? энэ хэлэлцэж байгаа асуудалтай холбоогүй л юм байна шүү дээ.

Я.Батсуурь:-Холбоотой л доо. Энэ мөнгийг би тийшээ өг л гэх гэж байгаа байхгүй юу. Энийг болиулаад. Манай оролцооны тэр чинь 438 км замыг нь манай талын 62 км зам байгаа шүү дээ, манайх санхүүжүүлэх. Тэрэн дээр манайх нэг ч төгрөг гаргахгүй байгаа шүү дээ. Санхүүжүүлэх асуудлаа шийдээгүй байгаа шүү дээ.

С.Баярцогт:-Биш биш, Батсуурь гишүүнд тодорхой тайлбарууд өгье. Тэр үлдчихсэн байсан хэсгийг нь Азийн хөгжлийн банкны мөнгөөр шийдэхээр болсон. Шийдвэр нь гарчихсан. Дээрээс нь Америкийн Мянганы сорилтын сан төмөр замд өгөх байсан 188 ам.долларын өөр төслүүдээр сольсон. Тэр сольсон 5 төсөл дотор 1-нд нь энэ төсөл явж байгаа. 

Я.Батсуурь:-Чойр-Сайншандын 176-гийн ханшны зөрүүний алдагдал орж байна уу? зөвхөн манай талын 62 орж байна уу?

С.Баярцогт:-Үгүй, бүр 67 сая доллараар энэ зам орж байгаа. Хоёр эх үүсвэр байгаа, баталгаажиж байгаа. Америкууд бол Азийн хөгжлийн банкны мөнгөөр хийчихсэн байсан ч гэсэн энэ босоо тэнхлэгийн чинь замыг сайжруулж өгье гээд байгаа байхгүй юу.

З.Энхболд:-Санал гаргавал бичгээр санал авч байгаа. Н.Энхболд гишүүн бичгээр саналаа өгөөд явсан. 

Энэ чуулганд орохгүй. Хоёр байнгын хороо, Эдийн засгийн байнгын хорооны гэрээ зөвшилцсөн тухай албан бичиг ирсэн. Тэрнийг би та бүхэнд уншиж өгье. 

Монгол Улсын Засгийн газраас 2009 оны 5 сарын 13-ны өдөр УИХ-д зөвшилцөхөөр өргөн мэдүүлсэн Монгол Улс Арабын эдийн засгийн хөгжлийн Кувейтын сан хооронд байгуулах Уньт-Мөрөнгийн чиглэлд авто зам барих төслийн зээлийн гэрээний төслийг зөвшилцөх эсэх асуудлыг УИХ-ын Төсвийн болон Эдийн засгийн байнгын хорооны 2009 оны 5 сарын 13-ны өдрийн хамтарсан хуралдаанаар хэлэлцлээ. 

Байнгын хороодын хамтарсан хуралдаанаас Монгол Улс, Арабын эдийн засгийн хөгжлийн Кувейтын сангийн хооронд байгуулсан Уньт-Мөрөнгийн чиглэл, авто зам барих төслийн зээлийн гэрээний төслийг зарчмын хувьд дэмжиж зөвшилцөх нь зүйтэй гэж үзсэн болно.

Харин уг зээлийн гэрээг богино хугацаанд соёрхон батлуулж замын ажлыг шуурхай эхлүүлэх талаар Засгийн газар онцгой анхаарах нь зүйтэй гэж үзлээ. Хоёр байнгын хорооны даргын гарын үсэг байна. 

Н.Энхболд гишүүний санал бол хоёр зээлийн гэрээг, хэлэлцэж байгаа асуудлыг хоёулангий нь дэмжиж байгаа ийм санал бичиж өгөөд явсан байна.

Бичгээр санал өгөх гишүүд байхгүй юу? Батсуурь гишүүн санал гаргахаа больж байх шиг байна. Танай асуудал шийдэгдэж байгаа юм байна шүү дээ. 

Одоо санал хураалтандаа оръё. Монгол Улс Арабын эдийн засгийн хөгжлийн Кувейтын сан хооронд байгуулах Уньт-Мөрөнгийн чиглэлд авто зам барих төслийн зээлийн гэрээний төслийг дэмжье гэсэн томъёоллоор санал хураалгая. Дэмжье гэсэн гишүүд гараа өргөнө үү. 10-аас 10.

Байнгын хорооны хуралд оролцсон гишүүд 100 хувийн саналаар дэмжиж байгаа учраас Байнгын хорооны санал, дүгнэлтийг Засгийн газарт хүргүүлнэ.

Нэгдүгээр асуудал хэлэлцэж дууссан. 

Хоёрдугаар асуудалдаа оръё. Хоёр өөр янзаар нэрлээд байх юм. Аль нь зөв юм бэ? Албан ёсоор өргөн барьсан асуудлын нэр. Монгол Улсын Засгийн газар, Олон улсын хөгжлийн ассоциаци хооронд байгуулах хөгжлийн бодлогын санхүүжилтийн хэлэлцээр, Монгол Улсын Засгийн газар, Азийн хөгжлийн банк хооронд байгуулах нийгмийн салбарыг дэмжих хөтөлбөрийн санхүүжилтийн хэлэлцээр, Монгол Улсын Засгийн газар Япон Улсын олон улсын хамтын ажиллагааны байгууллага хооронд байгуулах нийгмийн салбарыг дэмжих хөтөлбөрийн зээлийн хэлэлцээр. Эдгээр 3 хэлэлцээрийг зөвшилцөхөөр оруулж ирж байна.

Ажлын хэсгийг танилцуулъя. Эрүүл мэндийн яамны төрийн нарийн бичгийн дарга Хүрэлбаатар, Сангийн яамны зээл тусламжийн бодлого, хамтын ажиллагааны газрын дарга Хүрэнбаатар, Сангийн яамны мөн газрын орлогч дарга Доржханд, Эрүүл мэндийн яамны эм эмнэлгийн хяналтын хэлтсийн дарга Мөнхдэлгэр, Сангийн яамны төсвийн бодлогын газрын зарлагын хэлтсийн дарга Нямаа, Нийгмийн хамгаалал, хөдөлмөрийн яамны стратегийн төлөвлөлтийн газрын дарга Аюуш, Боловсрол, соёл, шинжлэх ухааны яамны ерөнхий боловсролын газрын дарга Эрдэнэчимэг, Эрдэс баялаг, эрчим хүчний яамны санхүү, хөрөнгө оруулалтын газрын дарга Бямбадорж, ЗТБХБЯ-ны хот байгуулалт, газрын харилцааны бодлогын газрын дарга Очирбат, Сангийн яамны зээл  тусламжийн бодлого, хамтын ажиллагааны газрын ахлах мэргэжилтэн Золзаяа, Сангийн яамны мөн газрын ахлах мэргэжилтэн Баярмаа, Сангийн яамны мөн газрын мэргэжилтэн Төгөлдөр нар ирсэн байна.

Нэр нь гараагүй, эсвэл нэр нь гарсан мөртлөө ирээгүй хүн байна уу? нэр гарсан улсууд бүгдээрээ байна уу? Эрүүл мэндийн яамны төрийн нарийн бичгийн дарга алга байна уу? за бусад нь байна. 

Сангийн сайд Баярцогт асуудлаа танилцуулна.

С.Баярцогт:-Байнгын хорооны гишүүд амгаланг дахин эрье.

Монгол Улсын Засгийн газраас Олон улсын валютын сантай хамтран хэрэгжүүлэх 18 сарын хугацаатай эдийн засгийг тогтворжуулах хөтөлбөрийг тохиролцсоныг гадаад түншүүд дэмжиж байгаагаа илэрхийлэн төсвийг тэнцвэржүүлэх, төсвийн эх үүсвэргүй алдагдлыг санхүүжүүлэх зорилгоор Дэлхийн банкнаас 60 сая, Азийн  хөгжлийн банкнаас 50 сая, Япон Улсын Засгийн газраас 50 сая ам.доллар, нийт 160 сая ам.долларын санхүүжилтийг тус тус амалсан билээ.

Үүнээс Дэлхийн банкны 40 сая ам.долларын хөтөлбөрийн зээл, Азийн хөгжлийн банкны 35.4 сая ам.долларын хөтөлбөрийн зээл, 14.6 сая ам.долларын буцалтгүй тусламж, Япон Улсын Засгийн газрын 30 сая ам.долларын хөтөлбөрийн зээлийг энэ оны 6, 7, 12-р саруудад тус тус төсөвт төвлөрүүлэхээр төлөвлөж байгаа юм.

Дэлхийн банкны хөтөлбөрийн зээлийн эргэн төлөгдөх хугацаа нь 40 жилийн хугацаатай, үүнээс эхний 10 жил үндсэн төлбөрөөс чөлөөлөгдөнө. Жилийн хүү нь 0.75 хувийн хүүтэй тэнцүү.

Азийн хөгжлийн банкны хөтөлбөрийн зээлийн тухайд эргэн төлөгдөх нөхцөл нь 24 жил, эхний 8 жил үндсэн төлбөрөөс чөлөөлөгдөх бөгөөд хүү нь 1 хувийн хүүтэй. Харин үндсэн төлбөрийг төлж эхлэх үед зээлийн хүү нь 1.5 хувь байна.

Харин Япон Улсын Засгийн газраас олгох хөтөлбөрийн зээлийн эргэн төлөгдөх хугацаа 30 жил, эхний 10 жил үндсэн төлбөрөөс чөлөөлөгдөх ба жилийн хүү нь 1.4 хувийн хүүтэй тэнцүү байх юм. Дээр дурьдсан хуваарийн дагуу санхүүжилтийг төсөвт яаралтай төвлөрүүлэхийн тулд УИХ-ын холбогдох байнгын хороотой зөвшилцсөний дараагаар зээлийн хэлэлцээрүүдийг хийж, санхүүжүүлэгч талын захирлуудын зөвлөл, Японы Засгийн газрын хуралдаанаар нь хэлэлцүүлэн батламжлуулсны үндсэн дээр зээл олгох санхүүжилтийн гэрээнүүдэд гарын үсэг зурж, хууль тогтоомжийн дагуу УИХ-ын хаврын чуулган завсарлахаас өмнө соёрхон батлуулах шаардлагатай байгаа юм.

Монгол Улсын Засгийн газрын 2009 оны 5-р сарын 12-ны өдрийн хуралдаанаар зээл, санхүүжилтийн хэлэлцээрүүдийн төслийг дэмжиж, УИХ-ын холбогдох байнгын хороодтой зөвшилцөхөөр ийнхүү нэн яаралтай танилцуулж байгаа юм. Эдгээр зээл, буцалтгүй тусламжийн хэлэлцээрийг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа.

З.Энхболд:-Бүх танилцуулгаа нэг дор хийчихсэн үү? 3 багц юм байна. Эдийн засгийн болон Төсвийн байнгын хороодын санал, дүгнэлтийг танилцуулъя.

Монгол Улсын Засгийн газар, Олон улсын хөгжлийн ассоциаци хооронд байгуулах хөгжлийн бодлогын санхүүжилтийн хэлэлцээр, Монгол Улсын Засгийн газар, Азийн хөгжлийн банк хооронд байгуулах нийгмийн салбарыг дэмжих хөтөлбөрийн санхүүжилтийн хэлэлцээр, Монгол Улсын Засгийн газар Япон Улсын олон улсын хамтын ажиллагааны байгууллага хооронд байгуулах нийгмийн салбарыг дэмжих хөтөлбөрийн зээлийн хэлэлцээрийн төслүүдийг зөвшилцөх асуудлыг Төсвийн болон Эдийн засгийн байнгын хороод 2009 оны 5-р сарын 13-ны өдрийн хамтарсан хуралдаанаараа хэлэлцээд дараахь санал, дүгнэлтийг Аюулгүй байдал, гадаад бодлогын байнгын хороонд хүргүүлж байна.

Монгол Улсын Засгийн газар, Олон улсын хөгжлийн ассоциаци хооронд байгуулах хөгжлийн бодлогын санхүүжилтийн хэлэлцээр, Монгол Улсын Засгийн газар, Азийн хөгжлийн банк хооронд байгуулах нийгмийн салбарыг дэмжих хөтөлбөрийн санхүүжилтийн хэлэлцээр, Монгол Улсын Засгийн газар Япон Улсын олон улсын хамтын ажиллагааны байгууллага хооронд байгуулах нийгмийн салбарыг дэмжих хөтөлбөрийн зээлийн хэлэлцээрүүдийн төслүүдийг хуралдаанд оролцсон гишүүд санал нэгтэй дэмжсэн болно. Байнгын хороодын дарга нарын гарын үсэгтэй ийм бичиг байна. 

Хэлэлцээрийн төсөл танилцуулахтай холбогдуулан УИХ-ын гишүүд асуулт асууж, хариулт авъя. Асуулттай гишүүд гараа өргөе. Шинэбаяр гишүүнээр асуултаа таслая. Би бас нэг юм асууна.

Ц.Шинэбаяр:-Танилцуулганд байна л даа. Төсвийн хариуцлагын тухай шинэ хуулийг УИХ-д өргөн барих, Оюу Толгой, Тавантолгойн хөрөнгө оруулалтын гэрээний асуудлыг  шийдвэрлэх зэрэг зорилтуудыг шийдэх арга хэмжээ авахаар төлөвлөсөн гэж байгаа юм. Энийг юу гэж ойлгох вэ? жишээлбэл, Оюу Толгой, Тавантолгойн хөрөнгө оруулалтын гэрээний асуудлыг шийдвэрлэхэд зорилтуудыг шийдэх арга хэмжээ авахад зориулна гэж байгаа. Энэ юу гэсэн үг вэ, юу гэж ойлгох вэ энийг?

С.Баярцогт:-Энэ төсөл маань манай төсвийг дэмжиж байгаа ийм зээл байгаа. Зээл бол өгч байгаа тал манай Засгийн газрын мөрийн хөтөлбөрт тавьсан зорилтуудыг хэрэгжүүлэхэд чиглэгдэх ёстой. Тэр үүднээсээ бодлогын матриц гэж хоёр талаасаа тохирч байгаа. Хэлэлцээр хийхдээ. Дэлхийн банк, Азийн хөгжлийн банк, Японы Засгийн газраас. Энэ хөтөлбөр дотор тэд нар анхаарч зорилт тавьж байгаа зүйлүүд нь саяны таны дурьдсан асуудлууд хөндөгдөөд орчихсон байгаа. Энэ шинэ зүйл биш, тэртээ тэргүй манай Засгийн газрын хөтөлбөрт байгаа Үндсэн чиглэлд тусчихсан зүйлүүдийг хэрэгжүүлнэ шүү гэдэг тал дээр хоёр талаараа үндсэндээ эрмэлзэлтэй байгаа гэдгээ харуулж комитмент үзүүлж байгаа гэсэн ийм санаа байгаа.

З6энхболд:-Шинэбаяр гишүүн болов уу, асуулт? Шинэбаяр гишүүний асуултыг үргэлжлүүлээд асуух юм бол хэрвээ энэ хоёр толгойн гэрээг батлахгүй бол энэ гэрээ чинь яах юм бэ?

С.Баярцогт:-Энэ шууд уягдахгүй. Хүсэл зоригоо илэрхийлж байгаа гэсэн үг байхгүй юу. Өөрөөр хэлбэл энэ хөтөлбөр чинь аль хэдийнэ батлагдчихсан шүү дээ. Өөрөөр хэлбэл, Олон улсын валютын сангийн хөтөлбөр гээд 18 сарын хөтөлбөр байгаа. Тэр хөтөлбөр чинь хоёр үндсэн хэсэгтэй. 229 сая нь Олон улсын валютын сангаас орж ирнэ. Энэ бол манай төлбөрийн баланс гадаад валютын нөөцийг нэмэгдүүлнэ. Тэр бол харагдаад л ерөөсөө Монголбанкин дээр сууж байна. 

Үлдэж байгаа төсвийн алдагдлыг нөхөх 2 жилийн төсөв гэсэн үг шүү дээ. 2009 он, 2010 оны төсвийн алдагдлыг нөхөх 200 сая ам.доллар чинь энэ хэлбэрээр орж ирж байгаа. Энэний дээр дахиад Австралийн Засгийн газар 5 саяыг, Америкийн Засгийн газар яг албан ёсоор дүнгээ хэлээгүй. Конгресст өргөн барьчихсан 7 орны нэгэнд нь Монгол байгаа. Анх удаагаа манай төсвийг дэмжиж зээл өгөх гэж байгаа. Ер нь ойролцоогоор 20-25 сая гэж ярьж байгаа. Ийм маягаар дэмжлэг үзүүлнэ. Энэ дэмжлэг үзүүлж байгаа улс орон болон байгууллагууд манай Засгийн газрын хөтөлбөрт тавьсан зорилтууд дээр яг ийм юм руу илүү түлхүү анхаараачээ. Энэ чиглэлд зориулж өгнө шүү гэдэг юм руу илүү түлхүү тавьж байгаа. Тэрнээс ийм нөхцөлийг хангаж байж энэ зээлээ авна гэсэн тийм зүйл байхгүй.

Тэгэхээр Оюу Толгой, Тавантолгойн гэрээ бол шууд энэ зээлтэй уягдаж байгаа юм байхгүй. 

З.Энхболд:-Олон улсын валютын сантай байгуулсан хэлэлцээр дотор жишээ нь, арилжааны зээлийн баталгаа гаргах хэмжээ 200 сая доллар улирал болгоны эцэст байх зээлийн үлдэгдэл гээд байгаа шүү дээ. Тэрэн шиг хатуу заалт биш юм байна, тийм үү?

С.Баярцогт:-Тийм юм байхгүй.

З.Энхболд:-Тэр хатуу заалтаас болоод Оросын 300 сая чинь авч болохгүй байгаа байхгүй юу. Баталгаа гаргаж. Тэрэн шиг тэр биелэхгүй бол энийг чинь өгөхгүй гэдэг заалт биш. Зүгээр л энийгээ нэг баталчихвал сайн юмаа, батлахгүй байсан ч яахав дээ гэсэн үг юм уу?

С.Баярцогт:-Яагаад гэвэл энэ анхны тэр хөтөлбөр маань валютын сан дээр захирлуудын зөвлөлөөр баталчихсан хөтөлбөр маань маш нарийн, бараг 40-өөд параметрээр хэмжигдчихсэн ийм заалтууд байгаа. Макро эдийн засгийн. Тэрнийгээ л бид нар биелүүлэх ёстой. Энэ 3 байгууллага нэмж өгч байгаа зээлээ бол байгууллага бологон тодорхой зүйл рүү фокуслаж байгаа байхгүй юу. Нийгмийн чиглэлээр Азийн хөгжлийн банк илүү түлхүү, уул уурхайн чиглэлээр жишээ нь, Австралиуд өгч байгаа мөнгөө тэр лүү өгөөч гэдэг юмуу. Тэрэн дээр нь бид нарын өгч байгаа мөнгө энэ рүү тэмүүлж байвал сайн шүү гэдэг тийм хоёр талын комитмент л гэсэн үг байхгүй юу. 

З.Энхболд:-Олон нэр байдаг нь ямар учиртай юм. Хөгжлийн бодлогын санхүүжилт ч яахав төсвийн цоорхой нөхөх юм байна. Нөгөөдөх нь болохоор нийгмийн салбарыг дэмжих хөтөлбөр, нөгөөдөх нь нийгмийн салбарыг дэмжих хөтөлбөрийн зээлийн хэлэлцээр. Нэг нь санхүүжилтийн хэлэлцээр гээд. Нэрэнд ямар ялгаанууд байна?

С.Баярцогт:-Нэрэн дээр ийм байгаа. Байгууллага болгон чинь өөрөө манайд… Ер нь анхны зорилт нь ийм байгаа. Дэлхийн банк бол манайд тодорхой хэмжээний зээл өгнө, төслийн зээл өгнө гээд төслүүдээ тохироод зээлээ тохирчихсон байхгүй юу. Тэгсэн чинь хямрал болоод манайх төсөв маань алдагдалтай байна, эх үүсвэр дутагдаж байна. Тодорхой төслүүдээ зогсоогоод тэрэнд зориулж байсан мөнгийг cash-ээр төсөв рүүгээ авъя. Өөрөөр хэлбэл, дахин байршуулах л тухай хэлэлцээр байгаа энэ эхний асуудал.

Азийн хөгжлийн банкных мөн адилхан. Төслүүд зоочихсон байсан. Тэр төслүүд нь голдуу нийгмийн хамгааллын чиглэлийн төслүүд байсан байхгүй юу. Тэгэхээр энэ төслийнхөө мөнгийг зогсоогоод шууд төсөв рүү өгье гэж байгаа юм. Азийн хөгжлийн банкныхан… Та нар анзаарсан байх. 35.4 нь болохоор зээл, 14.6 нь болохоор буцалтгүй тусламж гэж байгаа. Яагаад гэвэл Азийн хөгжлийн банк манайд өгч байгаа бүх тусламжийн 55 хувь нь зээл, 45 хувь нь буцалтгүй тусламж байхгүй юу. Тэгээд энэ дээр дахин шилжүүлэлт хийгдэж байгаа учир ингээд бичигдчихэж байгаа юм.

Японы Засгийн газрын мөнгө бол цоо шинээр урд нь байж байгаагүй мөнгө анх нэмэгдэж орж ирж байгаа мөнгө. Тийм учраас энэ төслийн нэрүүд нь болохоор байгууллага, байгууллага дээрээ ийм өөр өөр нэртэй байгаа юм. Санаа нь ерөөсөө бүхэлдээ манай төсвийн алдагдлыг нөхөхөд зориулагдсан зээл байгаа юмаа гэж ойлгож байна.

З.Энхболд:-Тэгэхээр зээлийн хэлэлцээрийн нэрэнд байгаа үйл ажиллагаа хийгдэхгүй гэсэн үг үү? Нийгмийн салбарыг дэмжих хөтөлбөр биш, зүгээр л төсөв дотор ороод ялгарахгүй явна гэсэн үг үү?

С.Баярцогт:-Төсөв дотроо ороод яахав бид нар ийм ийм юман дээр дутагдаж байна гэж харуулахдаа нийгмийн салбар дээр ийм хэмжээгээр дутагдаж байна, тэр салбар дээр ийм юм дутагдаж байна. Тэгвэл энийг нь санхүүжүүлнэ шүү гээд ингээд ерөнхий санаа нь тэгж сууж байгаа юм. Ер нь төсөв дээр орж ирвэл төсвийн алдагдлаа нөхөөд явна гэсэн үг. 

З.Энхболд:-Ер нь энэ чинь ямар ч нөхцөлгүй зээл юм байна шүү дээ.

С.Баярцогт:-Биш биш. Нөхцөл нь олон улсын валютын сантай тохирсон гэрээн дотор байгаа байхгүй юу. Макро эдийн засгийн үзүүлэлтүүдээ л бид нар барих ёстой байхгүй юу.

З.Энхболд:-Манай төсөвт орсон хойноо энийг заавал нийгмийн салбартаа зарцуул гэсэн тийм re-market зээл юмуу? зүгээр чөлөөтэй…

С.Баярцогт:-Үгүй үгүй, чөлөөтэй. Манайд тэртээ тэргүй манайх 200 дутаад байна гэхээр чинь манай төсөв дотроо хийх нийгмийн бүх арга хэмжээ чинь хуваарилагдчихсан байж байтал тэнд 200 дутаад байгаа байхгүй юу. Тэгэхээр нэгэнт л тэр ороод ирэх юм бол бид нар төсөвтөө яаж төлөвлөсөн байна тэр хэмжээгээр зарцуулаад явчихна гэсэн үг байхгүй юу.

З.Энхболд:-Төсвийн төлөвлөлт зарлага бол УИХ-ын баталснаар эд нар бол орлого талд  суух юм байна шүү дээ. Тэгвэл ямар ч нийгмийн хамгаалал, салбар байхгүй юм байна шүү дээ. Хуучин бол бид нар Азийн  хөгжлийн банкнаас авахдаа зөвхөн тэр зориулалтаар нь яг тэр арга хэмжээгий нь авдаг байсан. Одоо бол ямар ч … эрх чөлөөтэй юм байна.

С.Баярцогт:-Энэ бол анх удаа төсвийн зээл байхгүй юу. Шууд cash-ээр орж ирнэ.

З.Энхболд:-Энэнээс баахан төсөв хөтөлбөрөө хийнэ гээд нэг баахан гадаад зөвлөхүүд ирээд баахан өндөр цалинтай буцаад ялангуяа энэ тусламжийн хэсэг нь тэр чигээрээ буцаад гараад явчихдаг шүү дээ. Тийм юм байгаа юу?

С.Баярцогт:-Тийм юм байхгүй. Энэ бол зөвхөн цэвэр cash-ээр л орж ирнэ, асуудал байхгүй

З.Энхболд:-Ямар нэгэн мөнгө нь зөвлөхүүдийн зардлаа гаргахгүй юм байна шүү дээ.

С.Баярцогт:-Тийм юм байхгүй. Энэ бол цэвэр cash.

З.Энболд:-За за. Өөр асуулттай гишүүд.

Я.Батсуурь:-Хүү нь яагаад ийм ялгаатай байгаа юм. Азийн хөгжлийн банк биш Дэлхийн банкных болохоор 0.75, нөгөөдүүлийнх нь 1.5. Хоёр дахин их байгаа юм. Тэгээд хугацаа нь бас хоёр дахин их. Ялгаа байгаа юм? хооронд нь барьцалдуулж бариад жаахан тэр… Эсвэл бага хүүтэй Дэлхийн банкнаас ахиухан авдаг ч юмуу, эсвэл хооронд нь наймаалцаж ингэж яаж болгож болдоггүй юмуу? Хэтэрхий ялгаатай байгаа байхгүй юу, хугацаа хүү хоёр нь.

С.Баярцогт:-Ер нь хоёр банк байгаа байхгүй юу. Хоёр өөр гишүүнтэй, хоёр өөр хөрөнгөтэй ийм хоёр банк. Банк болгон өөрийн бодлоготой. Энэ зээлийн хүү, хэлбэр нь үнэ нь дандаа тохирчихсон зүйл байгаа. Төсөл дээр авна гээд тохирчихсон байсан юм. Тэрнийгээ санхүүгийн хямрал болж байна, төсөлд авахаа болилоо, төсөв рүүгаа авъя гэж шилжүүлж байгаа л асуудал байхгүй юу. Тэрнээс энэ параметр нь ерөөсөө дэлхийн банкны жинхэнэ нэр чинь Олон улсын сэргээн босголт хөгжлийн банк гэж байгаа шүү дээ. Тэрний бодлого.

Манай дээр орж ирж байгаа энэ чинь Азийн хөгжлийн банкны Азийн хөгжлийн сан гэдгээс нь гарч байгаа мөнгө. Тэр чинь дахиад банк болгон дотроо яаж хуваагдаж байгаа вэ гэхээр ядуу оронд өгдөг тусламжийн хэсэг, дээрээс нь дунд болон өндөр хөгжилтэй орнуудад өгдөг арилжааны зээлийн хэсэг гээд хоёр хуваагдчихдаг. Тэгэхээр Монгол Улс одоохондоо дандаа тэр хөнгөлөлттэй авдаг хэсэгт нь байгаад байгаа. Одоо Азийн хөгжлийн банкны хувьд бид нар Азийн хөгжлийн банкны гишүүн мөртлөө зөвхөн Азийн хөгжлийн сангаас нь хөнгөлөлттэй зээл авдаг 7 улсын нэг байгаа. Хамгийн бага. Жишээ нь, яагаад эхнийх нь Олон улсын санхүүгийн ассоциаци гэж нэрлээд байгаа тэр чинь Дэлхийн банк мөртлөө Дэлхийн банкин дотроо байгаа буцалтгүй тусламж авдаг Олон улсын хөгжлийн ассоциаци гэдгээс нь л бид нар тэрнийг авдаг байхгүй юу.

Тэрнээс цаад талд нь дахиад хөгжил сэргэн босголтын банк гээд арилжааны зээл авдаг том хэсэг байгаа. Тэрэнд нь Монгол Улс гишүүн болж чадаагүй байгаа юм. Тэр лүү бид бас тэмүүлж байгаа. Тэгэхээр энд чинь бодлого болон өөрийнхөө эх үүсвэр болгоноор хүү нь, нөхцөл нь, хугацаа нь өөр өөр байдаг. Тийм учраас банк банкны бодлого. Энэ бол хамгийн  хөнгөлөлттэй хэлбэрээр л авчихсан байгаа ийм зээлүүд байгаа гэдгийг хэлмээр байна.

З.Энбхолд:-Асуулт дууссан бол саналтай гишүүд гараа өргөе. Саналтай гишүүд байхгүй байна.

Зөвшилцөхөөр орж ирсэн, тус бүрээр нь санал хураалгах юм байна.

Монгол Улсын Засгийн газар Олон улсын хөгжлийн ассоциаци хооронд байгуулах хөгжлийн бодлогын санхүүжилтийн хэлэлцээрийн төслийг дэмжье гэсэн гишүүд гараа өргөнө үү. 10-аас 10.

Дараагийн санал хураалт. Монгол Улсын Засгийн газар Азийн хөгжлийн банк хооронд байгуулах нийгмийн салбарыг дэмжих хөтөлбөрийн санхүүжилтийн хэлэлцээрийн төслийг дэмжье гэсэн томъёоллоор санал хураалгая. Дэмжиж байгаа гишүүд гараа өргөе. 10-аас 10.

Гуравдахь санал хураалт. Монгол Улсын Засгийн газар Япон Улсын олон улсын хамтын ажиллагааны байгууллага хооронд байгуулах нийгмийн салбарыг дэмжих хөтөлбөрийн зээлийн хэлэлцээрийн төслийг дэмжье гэсэн томъёоллоор санал хураалгая. Дэмжиж байгаа гишүүд гараа өргөе. 10-аас 10.

Гурван хэлэлцээр гурвуулаа дэмжигдлээ. Уг хэлэлцээрийн төслүүдийг хэлэлцсэн болон Байнгын хорооны хуралдааны тэмдэглэл, санал, дүгнэлтийг Засгийн газарт хүргүүлнэ. 

Өнөөдрийн хурал хаагдлаа, баярлалаа гишүүд ээ.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

